
 

 

 

 

 

 

 

 

Ulloq. 12. august 2020 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

  Naalakkersuisunut apeqqut:  

1. Nunatsinni aalisariutini kilisaatinilu inuttaasartut qassiuppat? 

2. Aningaasarsiaqarnikkut qanoq atugassaqartitaappat? 

3. Atorfeqartitaanerminni isumaqatigiissutitigut qanoq inissisimappat?  

4. Nunatsinni kilisaatini aqumiut qassiuppat? 

5. Kilissatini aqumiutut inuttaasartut kalaallit nunaanni najugallit qassiuppat? 

6. Kalaallit aalisariutaataanni inuttat katitigaanerat pillugu malittarisassat suut 

atuutsinneqarpat? 

a. Savalimmiormiunut aqumiorineqartartunut tunngatillugu immikkut 

malittarisassaqarpa imaluunniit isumaqatigiissuteqartoqarpa? 

7. Nunatsinni kilisaatini aqumiut maskinmesterillu kalaallit atorneqarnerunissaat 

anguniarlugu Naalakkersuisut suliniuteqarpat? 

(Inatsisartuni ilaasortaq Jens Napâtõk, Naleraq) 

 Tunngavilersuut:  

Nunatsinni inuussutissarsiutitta pingaarnersaraat aalisarneq. Taamaammat 

pingaaruteqarpoq ilisimaarissallugu nunatsinni aalisariutini kilisaatinilu inuttaasartut qanoq 

inissisimanersut aammalu atugassarititaasutigut qanoq inissisimanersut. 

Nunatsinnut inuinullu pingaaruteqarluinnarpoq aalisarnikkut kalaallit siuttuunissaat, kalaallit 

namminneerlutik nunaminni aalisakkanik pisussutitsinnik inuussutissarsiuteqarnermi 

pinginnittutut siuttuunissaat, pinginnittuunissaallu. 

Tamanna pingaatillugu nunatsinnut inuinullu killuussisuunngitsumik aaqqissuusinerit 

tamarmik ingerlanneqartariqalerput. 

Ullut sulliviit qulit qaangiutsinnagit akineqarnissara kissaatigaara.   


